
					ఈ పుట అచ్చుదిద్దబడ్డది

నడవి నుండఁగ లేక యలవారుపఱచిన మఱి యొక్కప్రక్కల మణిపితొన

సోజర్లు ముందుగాఁ జొరవారు వాండ్రను జేరినడువఁ బంచి చెట్లలోనఁ

జీమలవరుసగాఁ జిటుకుసొటుకు లేక సాగుదండును రెండుభాగములుగఁ

బంచి సగము తెట్టుపైఁదాక నియమించి సగము పట్నముపైని దగను బంచి

యుండినట్టులయుండి యురమక పిడుగులు పడినరీతిని గడగడగడయనఁ

దెట్టులోనిజనము లట్టిట్టుఁజనలేక శరణమన్నను బైట సాగనిచ్చి

పట్నంబునల్గెడ బారుక్రమ్ముక నిల్చి చూఱవెట్టి తగినశూరవరులఁ

జేపట్టుగాఁ బట్టిరే పెట్టులోయని కలకపాఱెడువారి ఖైదుచేసి

ద్రోహులనెల్లనుఁ దూఁకులో వేయించి జగతిలోఁ దమఢాక మిగుల నిలిపి

సరసుఁడైనట్టి రాజాబహద్దరువారి సరదారు రప్పించి సకలమైన

బహుగుతులను నిచ్చి పాయిరమ్మనిపంచి ఉయ్యతెఉనిసీమ నుండఁబంచి

కర్ణునిబోలిన కర్నలుల్యంబ్లాకిపరుఁడు రసీజెంటు బాగుగాను

న్యాయంబున మనువు నాఁగ జగతిలోనఁ దగినట్టు కీర్తిప్రతాప మెచ్చ

ద్వీపాంతరాదికదేశములను గెల్చి పాదుశావుల నెల్ల భంగపఱిచి

చక్రవర్తులఁబోలు శౌర్యసంపన్నులౌ హాస్రబిల్ కుంపినిదైనయట్టి

కార్యధుర్యుఁడయిన గౌనరుసాహేబువారికిఁ బత్రముల్ వ్రాసి పంపి

ముదముతోడుతను ముప్పదివేలమాడలు సేయుకీళానెల్లిసీమ మీకు

నిచ్చినా మదికొని యేలుఁడటంచని వ్రాసినపత్రము తీసి పంప

నారాజ్యమును జెంది యానంద మొందఁగాఁ దద్గర్భమునఁ గల్గి ధరణిలోన

లలితరాజవిజయ రఘునాథతొండమాన్ బహదరు రఘునాథ పార్థివుఁడన

బేరుఁ జెంది జగతి వెలయుచునుండంగ శిశుభావము దలంచి చిత్తమునను

వాత్సల్యమునఁ బుత్త్రభావంబు దగఁబూని సాముచేఁతలయందు సరవిగాను

హయగజాద్యారోహణాదికార్యములందు సకలవిద్యలయందు సాటిలేని

వారలఁగాఁ జేసి వైవాహికాదికశుభముల నన్నింటి సొంపుమీఱ

బాగుగాఁ గర్నలౌ బ్లాకీ పరన్ రసీజంటు సాహేబును సమ్మదమున

రమ్యగుణాఢ్యుఁడౌ రాజాబహద్దర బాగుగా నీవు నావార్త వినుము

యీజగంబున దొర లెంద ఱున్నా రేమి చూడ నీవంశ్యులే శూరవరులు

స్వామికార్యంబున సత్యంబు దప్పక నడిచినవారలు నదియుఁగాక

న్యాయంబు నమ్మిక యధికవిక్రమమును లోకరక్షణశక్తిలోనుగాను

		 ఈ పేజీలో చివరి మార్పు 19 జూలై 2022న 17:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

